
Novo, jubilarno izdanje Kelamu’l Šifa’ odluči-
li smo da posvetimo ženskim autoricama i 

njihovom doprinosu nauci i kulturi, s posebnim 
akcentom na naše, domaće znanstvenice koje 
ne samo da djeluju u svojoj zemlji, već širom svi-
jeta, angažirane na akademskim ustanovama. 
Na svu sreću, ovakvih osoba je mnogo te ovim 
novim izdanjem nije se mogao obuhvatiti veliki 
broj autorica. Neke od njih u proteklih dvadeset 
godina doprinijele su na značaju našeg časopisa, 
te se nadamo da će nam se u budućnosti i os-
tale pridružiti u misiji širenja intelektualne misli 
u našem društvu. Stoga smo ovaj broj poetično 
nazvali „Ženski ruh u tesavvufu“. 
Posebno nam je drago da smo započeli neke 
nove teme o kojima se općenito malo govori 
u našem društvu, a to je odnos vjere naspram 
okoliša, danas u nauci sve popularnija eko-te-
ologija (dr. Larisa Jašarević i dr. Ozlem Ezer). 
Nadamo da ćemo barem malo doprinijeti ovoj 
žarećoj temi, da potaknemo i zvaničnu ulemu 
na pro-aktivno djelovanje, ali i da svi promis-
limo koje su nam dužnosti spram naše planete 
Zemlje. Pored uobičajenih tema o kojima često 
pišemo kao što su one koje se direktno odnose 
na tesavvufu kroz pobožnost (dr. Dženita Karić), 
adab (dr. Zora Kostadinova), ders iz Mesnevije 
(dr. Mubina Moker), savjeti za savremenu ženu 
i njenu lijepu nutrinu (dr. Fahira Fejzić Čengić), 
o važnost srca ne samo tjelesno već i metafizič-
ki (dr. Azra Hasanović), primjeri žena iz naše 
prošlosti koje su se istakle svojom duhovnošću 
(dr. Meliha Teparić), arhitektura u sufizmu (dr. 
Naida Ademović), značaj tesavvufa na odgoj i 

društo (Ernada Fatima Avdibegović), potom tu 
su i teme o svjetskoj književnosti koje su nastale 
pod utjecajem islamske kulture (dr. Pilar Garri-
do Clemente), teme međureligijskog dijaloga i 
historijskog naslijeđa (dr. Esma Kučukalić, dok-
torandica Alena Demirović, mr. Ajla Alijagić). 
Tu su svakako i neizostavni i poučni intervjui od 
kojih ovaj put donosimo čak tri (razgovori s: dr. 
Mubinom Moker, Sabinom Voloder-Strinić i pro-
fesoricom Fatimom Tabataba’i). Pred kraj izda-
nja donosimo i preglede značajnih mjesta zijar-
eta (Sabina Voloder-Strinić), predstavljanja na 
izložbama (dr. Meliha Teparić) i obilježavanja go-
dišnjica (Elma Hodžić). Na samom kraju časopi-
sa predstavljena je bibliografija radova koje smo 
objavili u proteklih deset godina. Tako, s ovom 
brojem kojeg smatramo ‘specijalnim izdanjem’ 
obilježavamo punih dvadeset godina postojanja 
časopisa Kelamu’l Šifa’, koje je dosada izdavalo 
Udruženje građana Hasta-hana Mesudija, a od 
ove 2024. godine, transformirano je u Fondaciju 
Meyli, nazvanu prema našem prvaku Hadži Me-
jli-babi. 
Zahvaljujemo se svim našim saradnicima koji su 
svojim doprinosom u proteklih dvadeset godi-
na nesebično podržavali časopis Kelamu’l Šifa’. 
Zaista se nadamo da će ova publikacija ustraja-
vati još dugo i da će na svijetlost dana donijeti još 
mnogo poučnih i vrijednih tekstova koji će poti-
cati naše društvo na pozitivno i humano razmišl-
janje i djelovanje. 
Na samom kraju bih da istaknem i novo ‘ruho’ 
časopisa s osvježenim vizualnim identitetom. 

